
Cur Chuige i leith Iarratais ar Athúsáid Íomhánna,
Taifeadtaí Fuaime, agus Físeán

Réamhrá
Nuair a thagraítear do chearta i leith ábhair atá le foilsiú nó le craobhscaoileadh, tá cosaint ag
cruthaitheoir an bhunábhair go ceann méid áirithe blianta. Ní hionann na blianta a cheadaítear i ngach
aon tír, ná don saghas earra, más íomhá nó taifeadadh fuaime nó físeán é. Cibé, nuair atá an tréimhse
chosanta caite, deirtear go bhfuil an t-ábhar sa bhfearann poiblí agus, leis sin, gur féidir é a úsáid go
forleathan.

Is minic le hábhar ón bhfichiú aois a bheith i gceist sa thréimhse chosanta mar atá ábhar an lae inniu. Sa
chás sin, tá freagracht le glacadh ag cruthaitheoirí agus ag sealbhóirí as cearta éagsúla i leith an ábhair.
Is cruinne cuimhniú ar an bhfreagracht seo mar chúram an airígh (custodianship) seachas smacht
sealbhóra.

Treoir BBÁ
Má tá earra crua — is é sin, buníomhá ar grianghraf nó líníocht nó saothar ealaíne í — faoi choimeád
BBÁ, tá freagracht ar BBÁ i leith an earra siúd. Ní bhaineann an fhreagracht seo ag BBÁ i leith an earra
de chearta an chruthaitheora fhéin: an grianghrafadóir nó an t-ealaíontóir. Tá a gcearta siúd — cearta an
chruthaitheora — neamhspleách ar BBÁ.

Maidir leis na híomhánna digiteacha, na híomhánna scanta, a cruthaíodh ar son BBÁ, baineann cearta
BBÁ leis na comhaid dhigiteacha.

Sa chás is gur íomhá dhigiteach í an bhuníomhá a chruthaigh grianghrafadóir, agus gur bhronn siad cóip
dhigiteach ar BBÁ, baineann cearta BBÁ leis an gcomhad digiteach a bronnadh orthu agus atá faoina
gcúram. Gach seans go bhfuil inphrionta éagsúil ag an mbunchomhad digiteach i seilbh an
ghrianghrafadóra fhéin.

Aithnítear go bhfuil íomhánna digiteacha — grianghraif — sa bhailiúchán a cruthaíodh ar son BBÁ. Sa
chás sin, baineann na cearta le BBÁ amháin agus tugtar aitheantas don ghrianghrafadóir ainmnithe.

Seo thíos treoir i leith iarratais a dhíreodh ar na hearraí éagsúla atá faoi chúram BBÁ:

Grianghraif de chuid BBÁ nó grianghrafadóir gan ainm
Glacann BBÁ le cúram a gcearta agus freagraíonn iarratais i leith a saothar.

Le hathúsáid ar ábhar BBÁ, tá aitheantas le tabhairt do BBÁ amháin, cuir i gcás:

“Bailiúchán Béaloidis Árann, BBAG.00703” © Bailiúchán Béaloidis Árann agus faoi cheadúnas CC
BY-NC 4.0.

https://bba.duchas.ie/ga/bbag/4173
https://creativecommons.org/licenses/by-nc/4.0/
https://creativecommons.org/licenses/by-nc/4.0/


Bailiúchán Béaloidis Árann

Grianghrafadóir ainmnithe
Molann BBÁ d'iarrthóirí teagmháil a dhéanamh leis an ngrianghrafadóir nó le muintir an té sin. Is féidir
le BBÁ freagra dá gcuid féin a thabhairt ar iarratas an íomhá dhigiteach a úsáid.

Tá aitheantas le tabhairt don ghrianghrafadóir agus do BBÁ mar seo a leanas:

“Grianghraf le Heinz Papst; Bailiúchán Béaloidis Árann, BBAG.01128” © Bailiúchán Béaloidis
Árann agus faoi cheadúnas CC BY-NC 4.0.

Déantar ainm an ghrianghrafadóra (Heinz Papst sa sampla roimhe seo) a ionadú le hainm an duine atá i
gceist.

Taifeadtaí fuaime BBÁ
Maidir le taifeadtaí fuaime a cruthaíodh ar son BBÁ: bhí na daoine a chruthaigh na taifeadtaí ag
feidhmiú faoi scáth BBÁ ag an am, agus ag baint leas as fearais BBÁ. Dá bhrí sin, tá cearta an
chruthaitheora go hiomlán faoi chúram BBÁ. Mar shampla, is le RTÉ Raidió na Gaeltachta (RnaG) na
taifeadtaí uilig a rinne Máirtín Jaimsie Ó Flaithbheartaigh ar a son, agus is féidir leis an stáisiún a rogha
rud a dhéanamh leo, idir athchraoladh agus podchraoladh. Maidir leis na haithriseoirí, nuair a thugadar
cead a gcaint nó a gceol a thaifeadadh, thug siad uathu a gcearta i leith an taifeadadh áirithe sin do BBÁ.

Taifeadtaí fuaime agus físeáin a bronnadh ar BBÁ
Sa chás is gur bronnadh cóipeanna de thaifeadtaí fuaime agus físeáin as cartlanna eile ar BBÁ, tá cearta
ag BBÁ i leith an bhunábhair a bronnadh orthu agus i leith na gcomhad digiteach a shíolraigh uaidh sin.
Go praiticiúil, sa chás is gur chuala duine taifeadadh a chruthaigh ball seachtrach — cuir i gcás, craoltóir
de chuid RTÉ Raidió na Gaeltachta — in BBÁ, is túisce a rachadh iarrthóir chuig RnaG ag lorg an
bhuntaifeadta agus go n-iarrfaidís ar RnaG cead é a úsáid.

Meiteashonraí
Baineann na cearta i leith mheiteashonraí an bhailiúcháin le BBÁ amháin. Is féidir úsáid
neamhthráchtála a bhaint as na sonraí. Má úsáidtear sonraí ó Bhailiúchán Béaloidis Árann, caithfear iad
a shannadh mar seo a leanas le hipearnaisc (an teideal idir comharthaí dúbailte athfhriotail le hathrú
mar is cuí):

“Bailiúchán Béaloidis Árann, BBAF.00013” © Bailiúchán Béaloidis Árann agus faoi cheadúnas CC
BY-NC 4.0.

Iarratais ar athúsáid
Bíonn gach iarratas éagsúil. Ní hionann an t-ábhar a bheadh á lorg ná ní hionann an úsáid a bhainfí as.
Mar sin, níl anseo thuas ach treoir. Déantar meastachán ar chaon iarratas ag brath ar an athúsáid atá ar
intinn. Seoltar iarratas chuig eolas@duchas.ie.

